
But anda shibakobujharipe avel angla kodo so o 
shavoro vorbil. Katka tu les efta tipsura sar shaj 
zhutis chire shavores te arakhel e shib!

Kheltu, gilabe 
thaj vorbisar 
chire bebisesa!

Shibakositjaripe – 7 tipsura 

O Bokstart (Kenjvakokezdipe) 
si kerdo po intrego them, savo 
boldelpe karing e deja thaj dada 
thaj zhenenge save inkrenpe 
krujal cine shavora (0-3 bersh), 
pe kodo te shaj delpe zhutori thaj 
voja le shavoren. 
bokstart.se



Vorbin, vorbin,  
vorbin
O shavoro musaj te ashunel te 
shaj korkoro te kerel. Sa jek si 
pa soste vorbis – e shavoreski 
shib barol kana ashunel tut ke 
vorbis. 

Cicin po vorbipe
Ker kacave situaciji kaj o sha-
voro trobul te phenel vareso. 
Shuv angle khelimaske butja 
vaj xhabe so kamel, thaj mukh 
e shavores te phenel so kamel e 
khelimaske butja vaj o xhabe. 
 

Vorbisar pe chira 
dakishib (romanes)
Vorbisar, gilabe thaj ginav pe 
chira dakishib. Te hasnisa e 
romani shib (dakishib) bujhon 
e shavoreski shib majbut. Cine 
shavora birin te sitjon majbut 
shiba jokhvarsa.  

Mukh e shavores  
te sikavel
Chiro shavoro hatjarel but 
vorbi angla kodo kaj sitjol te 
vorbil. Push pala butja kaj o 
shavoro shaj te sikvavel pe 
lende. Atunchi tu lesa sama 
katji o shavoro aba zhanel.

Vorbin pa  
kodo so keren
Vorbisaren pa kodo so keren 
khetanes. TE khelena tume 
jekhe gezeshesa thaj tu te phe-
nesa vareso pa gezeshi atunchi 
maj ushoroj e shavoreske te 
phandel khetanes e vorbi pe 
kodo nevo bajo.
 

Ginav thaj vorbisar  
Jek kenjva shaj del pherdo pa 
soste shaj vorbilpe. Thaj pasha 
kado vi rajkani vrama avel 
tumen khetanes. Dikhen thaj 
vorbin pa kipura ande kenjva 
khetanes! 

Ginav, vorbin thaj 
khelentumen e  
kenjvenca, majfeder 
sako djes!
Barar sa le hangosa thaj 
mishkimatenca Cine shavora 
kamen kana naj sa jek. Von 
majfeder sitjon tu te chudisa 
thaj te phenesa kodo chire 
glasosa thaj mishkimatenca. 
Shaj phenes: ”Dikh che bari 
lobda”, thaj sikav e hangosa 
thaj vastenca che bari e lobdaj. 

EN BRA BÖRJAN!

Shibakositjaripe – 7 tipsura 


